
Inatsisartunut ilaasortaq Vivian Motzfeldt, Siumut 

 

  

Danmarkimi kalaallit ilagiit atugaasa pitsaanerulersinneqarnissaat pillugu § 37 

naapertorlugu apeqqutit akineqarnerat. 

 

 

Asasara Vivian Motzfeldt 

 

Qujanaq apeqqutinnut. Apeqqutigineqartunut ataani makkua akissutigineqarput. 

  

Apeqqutit: 

1. Ilageeqarnermut Naalakkersuisup Danmarkimi kalaallit namminerisamik 

palaseqarnerata aammalu ilagiit sinniiseqarsinnaaneranut tunngasutigut, 

Danmarkimi ilageeqarnermut naalakkersuisumut, suleqateqarneq 

aammalu anguniagaqateqarneq pillugu sunik paasissutissiisinnaavit?  

 

2. Naalakkersuisut kalaallit Danmarkimi namminerisamik palaseqarnerisa 

annertusaavigineqarnissaat isumaqatigaat? 

a. Taamaappallu kissaatigineqartoq tapersersorniarlugu suut 

suliniarnermi Naalakkersuisut ingerlappai?  

 

3. Suliniarnermi suut aporfiunersut Naalakkersuisut eqqaasinnaavai? 

 

4. Naalakkersuisut Danmarkimi Kalaallinik ilagiinnik pilersitsinissamut 

periarfissaq pillugu Danskit Naalakkersuisunik oqaloqatigiittoqarnersoq 

taakkualu oqaloqatiginninnerit killiffiat pillugu paasissutissiisinnaappat?  

 

Akissutit: 

1-imut 2-mullu: Naalakkersuisut isumaqatigiissuteqareernerisigut danskit 

ilageeqarnermut ministeeriaqarfiat kalaallit palasiannik Århusimi ulloq 1. juni 2014-imi 

atorfinitsitsivoq kalaallit piumassutsiminnik Danmarkimiittut sullinneqarnissaat 

siunertaralugu. Taamaattumik piffissami matumani Danmarkimi suli palasimik ataatsimik 

atorfinitsitsinissaq pilersaarutigineqanngilaq. 

 

Kalaallit ilagiinni sinniisoqatigiinnut tunngatillugu, ilagiinni eqeersimaartumik suliniarneq 

Naalakkersuisut pitsaasutut isigaat, kalaallinullu ilagiinnut siunnersuisoqatigiinnik 

immikkut kissaateqartut, taama ittumik pilersitsiniarnermut eqeersimaartumik 

peqataaniaqqullugit kajumissaarlugit. Naalakkersuisut Danmarkimi ilagiit 

pilersinneqarnissaannut suliniummik aallartitsinianngillat, suliniut taamaattoq kalaallinit 

Danmarkimit najugaqarusullutik toqqaasimasunit pilersariaqarmat. 

3-mut: Kalaallit tungaannit Danmarkimi ilagiinnut sinniisoqatigiinnik pilersitsinissamut 

tunngatillugu suleqatigiinnissamut inatsisilerinermut tunngasutigut akornutissaqanngilaq. 

 

4-mut: Naalakkersuisut danskillu naalakkersuisa akornanni kalaallinut Danmarkimi 

najugalinnut ilagiinni sinniisoqatigiinnik pilersitsinissaq pillugu oqaloqatigiinnerit 

ingerlanneqanngillat. 

 

 

 

Inussiarnersumik inuulluaqqusillunga 

 

 

 

 

Nivi Olsen                              


